
Глобалдашуунун азыркы шарттарында, дүйнөлүк 
экономиканын өнүгүүсү, өлкөлөрдүн инновациялык 
жана илимий-билим берүүчүлүк жөндөмдүүлүгүнүн 
калыптануусуна, адам ресурстарынын өнүгүүсү үчүн 
инвестицияга ошондой эле билим берүү тутумун мо-
дернизациялоого негизделет. Коомдун социалдык-
экономикалык өнүгүүсү,  экономикалык жана билим 
берүүчүлүк тутумдардын улуттук түзүлүштөгү өз ара 
кызматташуусу менен шартташуусу өлкөнүн интел-
лектуалдык жөндөмдүүлүгүн топтоосун аныктайт.[5]

КМШ мамлекеттеринде билим берүү анын саясий, 
экономикалык, социалдык турмушундагы түзүлүш, 
ошондой эле мурунку жылдардан бери калыптанып 
калган жана биз үчүн көнүмүш социалдык-экономи-
калык, социалдык-педогогикалык теминалогия көп-
чүлүк учурда жаңы реалдуулукту чагылдыра албайт.  
Ошондуктан талдоо жүргүзүү жана баа берүү үчүн 
бул процесстин мыйзамченемдүүлүгүн жана ой мак-
сатын белгилөөгө негизделген түшүндүрүү аппара-
ты талап кылынат. Бекеринен болбосо керек акыркы 
мезгилдеги илимий изилдөөлөрдө ар түрдүү багыт-

тардагы интеграциялык процесстердин ой макса-
тын белгилөө, белгилүү бир мейкиндиктин өнүгүүсү, 
глобалдык масштабдагы – дүйнөлүк мекиндиктеги 
жалпы тарыхий, маданий, билим берүүчүлүк салттар  
менен бириктирилген мамлекеттер, мамлекеттердин 
тобу, республика, аймак, облус, район, шаардын эко-
номикалык, маалыматык билим берүүчүлүк коомдук 
ишмердүүлүгүнө, өз ара кызматташуусуна маани бе-
рилгени.  Бир тарабынан “билим берүчүлүк мейкин-
дигинин” түшүнүгү көбүрөөк колдонуулат, экинчи 
тараптан өзүнүн мааниси жагынан анча ачык эмес 
экенин тастыктоого болот. [3]

Баардык билим берүүчүлүк түзүлүштүн жыйын-
дысы улуттук билим берүүчүлүк тутумдун өз ара кыз-
маташуусунун жана анын өзүнчө звеносунун конк-
реттүү зонасы болуп эсептелинет. Билим берүүчүлүк 
мейкиндиктеги бир мамлекетин конкреттүү өзгө-
чөлүгүн биргелешип колдонуу, башка мамлекетте 
окшош билим берүүчүлүк абалды түзөт, демек ошол 
мамлекеттерде интеграциянын андан ары өнүгүшүнө 
көмөктөшөт.  

Көз карандысыз мамлектердин шериктештиги 
түзүлгөн 20 жылдан бери интеграциялык өнүгүү мо-
делин аны өнүктүрүүнүн эң жөнөкөй жолун издеп ке-
лүүдө. КМШ мамлекеттеринин өнүгүүсүнүн баардык 
этаптарында улуттук жана глобалдашуу процессте-
ри алдынкы орунда турат. Бизге белгилүү болгондой 
КМШ мамлекеттерин кээ бири интеграциялык би-
рикмелердин – Жааматтык коопсуздук Келишими 
уюмунун, Евразиялык экономикалык кызматташуу 
уюмунун, Бажы биримдигинин алкагында тыгыз кыз-
матташууга умутулушат.[2]

КМШ мамлекеттеринин ортосундагы гумани-
тардык кызматташууда, өзгөчө көңүл билим берүүгө 
бурулат. Албетте, билим берүү биздин элдердин ор-
тосундагы интеграцияга көмөктөшөт, бул жерде КМШ 
мамлекттеринин ортосундагы  салттуу билим бе-
рүүчүлүк байланышты эске алуу зарыл.[2]

КМШ мамлекеттеринин  мейкиндигинде келечек-
түү долбоорлордон болуп Евразиялык экономикалык 
биримдик эсептелинет. Аймактык экономикалык   ин-
теграциялоо багытталган  Евразиялык экономикалык 
биримдикти түзүү Келишими 2015-жылдын 1-янва-
рынан тартып күчүнө кирген. Биримдиктин курамы-
на  Россия, Казахстан, Белоруссия, Кыргызстан жана 
Армения  кирет.[5] Билим берүү мейкиндигиндеги 
мындай интеграциялык процесстердин актууалдуулу-
гу мүчө-мамлекеттердин ортосундагы жакындашууга, 
экономика, саламаттыкты сактоо, маданият ошол эле 
билим берүү жаатында түздөн-түз коомдук ресурстар-
ды бөлүштүрүүдө керектүү болгон гумандашуучулук 
көз караш менен жаңы адамдык калыптанууга мүнөз-
дөлөт. 

ЕАЭБтин алкагында жалпы билим берүүчүлүк 
мейкиндикти түзүү боюнча талаш-тартыш дароо эле 
Келишимге кол коюлган 2014-жылдын 29-майынан 
тартып эле башталган.[4] Билим берүү кызматта-
шуунун негизги аспектиси катары каралып, ал кайсы 
тармакта колдонулбасын мамлекеттер аралык интег-
рациялык саясаты камсыздоочу жана түзүүчү болуп 
саналат. 

Евразиялык экокномикалык биримдик сыяктуу 
терең экономикалык интеграцияда билим берүү ар 
түрдүү өз ара кызматташуларды өзүнө камтып ба-
гыттуу иш алып барат. Жалпы эмгек базарын түзүү, 
жакындашуу маселелери боюнча чечимдерди кабыл 
алууну талап кылып,илимий даражаларды жана наам-
дарды,  билими жөнүндөгү дипломдорду, билим бе-
рүүчүлүк жана кесиптик калыптарды (стандартарды) 
таанууга мүмкүнчүлүк берет.[7]

ЕАЭБтин мейкиндигиндеги бирдиктүү билим бе-
рүүнү түзүү, анын келечегин, өнүгүүсүн, баарынан 
мурда социумга таасир берүүсүн талдап чыгып, өзү-
нө ар тараптуу керектүү багыттарды орнотуу керек. 
Бирдиктүү билим берүүчүлүк мейкиндикти түзүү 
КМШ мамлекетеринин ортосундагы интеграциялык 
процесстердин жүрүшүндө дагы аракеттер болгон. 
Мисалга алсак, 2006-жылы КМШ мамлекеттеринин 
ортосунда Моделдүү билим берүү Кодекси кабыл 
аланган.[1] Билим берүү тармагындагы евразиялык 
интеграцияны өнүктүрүү боюнча алгачкы кадамдар 
2009-жылы башталды. ЕАЭБге кирген мүчө-мамлект-
тердеги башкаруу кадрларын даярдоо тармагы боюн-
ча алдыңкы билим берүү борборлору (Кыргыз Рес-

публикасынын Президентине караштуу Мамлекеттик 
башкаруу Академиясы, Россия Федерациясынын 
мамлекеттик башкаруу Академиясы, Казахстан Рес-
публикасынын Президентине караштуу Мамлекеттик 
башкаруу Академиясы, Белоруссия Республикасынын 
Президентине караштуу Мамлекеттик башкаруу Ака-
демиясы, жана Тажикистан Республикасынын Прези-
дентине караштуу Мамлекеттик башкаруу Институту) 
Евразиядагы мамлекеттик  органдар үчүн жаңы көз 
караштагы топ-менеджерлерди даярдоо боюнча кыз-
матташуу жөнүндөгү Декларацияга кол коюшкан. Бул 
макулдашунун негизги максаты евразиялык билим 
берүү борборлорунун аракеттерин бириктирүү, мам-
лекеттик кызмат үчүн адистештирилеген кадрларды 
даярдоо, азыркы учурдагы мамлекеттик башкарууда-
гы маселелер боюнча бирдиктүү долбоорлорду жана 
илимий изилдөөлөрдү иш жүзүнө ашырууболуп сана-
лат.[4]

ЕАЭБтин мейкиндигиндеги жалпы билим берүүнү 
жалаң гана мамилелерди түзүү биримдиги деп кара-
бастан, билим берүү интеграциясынын элементтерин 
эске алуу менен Евразиялык экономикалык коомдун, 
Шанхай Кызматташтык уюмунун, Көз карандысыз 
мамлекеттеринин шериктештигинде, ошондой эле 
славян университеттеринде бирдиктүү билим берүү 
мейкиндигин түзүүгө умтулуп, КМШ мамлекеттери-
нин ортосундагы кызматаштыкты бекемдеп,адистер-
ди даярдап, жогорку окуу жайларынын аспиранттары-
нын кызматташуусунун ыкчамдуулугун өнүктүрүү. [5]

Азыркы учурда КМШ мамлекетеринин аймагын-
да беш славян университеттери ийгиликтүү иш алып 
барууда алар: Россия-Армян, Баку, Кыргызстан-Рос-
сия, Россия-Таджикистан, Россия-Белоруссия. КМШ-
дагы славян университеттеринин ишмердүүлүгүн-
дөгү тажыйрбасы биринчи кезекте өздөрүнүн жана 
Көз карандысыз мамлекетеринин шериктештигинин 
бирдиктүү жалпы гуманитардык билим берүүчүлүк 
мейкиндигиндеги жогорку окуу жайларынын өнү-
гүүсүнө жана түзүлүшүнө катышуусу белгилүү бо-
лууда.[2]

Шанхай кызматташтык уюмунда ШКУ Универ-
ситеттерин ачуу, ШКУнун алкагында көп багыттуу 
укуктук-ченемдик актыларды кабыл алууну, өз ара 
ишеничти бекемдөөнү, коңушулаш мамиледе бо-
лууну максат кылып коёт, билим берүү, илим, жаңы 
технология жаатында интеграциялык процесстерди 
өнүктүрөт,  жана ШКУ мамлекеттеринин ийгилик-
түү кызматташуусуна жардам берип, экономикалык, 
илимий-техникалык, маданий багыттарында, заман-
бап, алдыңкы тажыйрбаларды колдонуу менен билим 
алууга эл аралык деңгеелде мүмкүнчүлүктөрдү жана 
шартарды түзөт. 

Сотима Улугзода атындагы Таджик мамлекеттик 
тил институтунун ректору Носирджон Юсупович Са-
лимовдун ой айтуусу боюнча азыркы коомдук шарт-
тарда билим берүүнү эл аралык кылуу бул керек жана 
ШКУ Университети бул Болон процессине биздин 
жооп деп эсептейт. ШКУ Университетин түзүү ЕАЭБ-
тин жана КМШ мамлекетеринин аймагында конкрет-
түү бирдиктүү билим берүүнү жана дүйнөлүк билим 
берүүгө кирүүгө умтулуу болуп саналат.[6]

2002-жылдары КМШ мамлекеттеринин бирөөсү 
дагы “болон клубунун” мучөсү боло электе, эл аралык 

эксперттердин айтуусу боюнча, КМШ мамлекеттерин-
деги билим берүү тутумунун  ар түрдүүлүгүн сактап 
калуу менен анын механизмдерин күчөтүү (иреет-
тешкен ар түртүүлүк абалга жетүү) боюнча реформа-
ларды жүргүзүп, жалпы билим берүү мейкиндигин 
түзүп, эки айкалышкан өзөктү орнотуу:  КМШ “өзөгү” 
жана Европа “өзөгү” 

ЕАЭБтин алкагында билим берүү тармагындагы 
интеграциялык процесстер боюнча маселеде Казахс-
тан токтоо (сдержанный) абалды карманууда. Белги-
лүү болгондой Казахстан ЕАЭБ жөнүндөгү Келишимге 
гуманитардык тармак боюнча интеграция маселеле-
рин киргизүүгө каршы чыккан. Акыркы мезгилдерде 
бул багыт боюнча өзүнүн токтоо абалын Белоруссия 
дагы билдирүүдө. 2016-жылдын 13-апрелинде ЕАЭБ-
тин баардык мамлекеттери Казахстандан тышкары 
Евразиялык мейкиндиктеги илимий-технологиялык 
жана билим берүү маселелери боюнча кызматташуу 
жөнүндөгү Мемарандумга кол коюшкан. Документ 
илим жана жогорку билим берүү тармагындагы кон-
сультативдик кеңештерди түзүүнү каралган, бирок 
белгисиз бир себептердин аркасында аягына чейин 
чечиле элек.  

Бирдиктүү билим берүү мейкиндигинин өнүгүүсү-
нүн негизги багыттары болуп, КМШ мамлекеттеринде 
мыйзам-ченемдик базаларды өркүндөтүү нтеграция-
лык процесстерди жөнгө салуу, илимий-педогогика-
лык кадрларды даярдоо жана аттестациялоо, билим 
жөнүндөгү документтерди таануу, мамлекеттер ара-
лык маалыматтык мейкиндикти кеңейтүү, эффектив-
дүү билим берүү тажыйрбаларын көбөйтүү. [8]

Жогорудагы айтылгандарды жыйынтыктаганда, 
евразиялык мейкиндикте жүрүп жаткан интеграция-
лык процесстердин келечеги бар экени көрүнүп турат. 
Бирдиктүү мейкиндикти түзүү боюнча кыйынчылык-
тар бар, бирок ал нерсени чечүүгө болот.  Билим берүү 
тармагы гана КМШ мамлекеттеринин ортосундагы 
кызматташуунун аспектиси, иштеп жаткан долбоор-
лордун (ЕАЭБ) бирдиктүү билим берүү жааты – бирим-
дикке кирген өлкөлөрдүн экономикалык өнүгүүсүнүн 
түзүүчүсү, анын атаандаштыкка туруштук берүүсү 
ошондой эле экономиканын чийки заттан, өнүккөн 
инновациялык деңгеелге жетиши. Бирдиктүү билим 

берүү мейкиндигинин келечеги жөнүндө сөз кылган-
да, аны узак, тарыхий, руханий, экономикалык өз ара 
аракеттенүүсүнүн жыйынтыгы катары кароого болот. 
КМШ мамлекеттеринде славян университеттеринин 
иш алып баруусу, ШКУ Университетин түзүү, Болон 
процессине кирүү – булардын баары евразиялык мей-
киндиктеги билим берүү интеграциясы болуп саналат. 
Бирдиктүү билим берүү мейкиндигин түзүү, улуттук 
билим берүү тутумунун күчүн натыйжалуу пайдала-
нат, анын өнүктүрөт, заманбап эмгек базарынын та-
лаптарына жооп берген атаандаштыкты жарата тур-
ган кадрларды даярдоонун сапатын жогорулатат жана 
экономиканы өстүрөт деп жыйынтык чыгарса болот. 

